ՀԻՄՆԱՎՈՐՈՒՄ

«Հայաստանի Հանրապետության կառավարության 2013 թվականի մայիսի 23-ի նիստի N 20 արձա​նագրային որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման անհրաժեշտության մասին
1. Իրավական ակտի անհրաժեշտությունը 
«Հայաստանի Հանրապետության կառավարության 2013 թվականի մայիսի 23-ի նիստի N 20 արձա​նագրային որոշման մեջ փոփոխություններ կատարելու մասին» Հայաստանի Հանրապետության կառավարության որոշման անհրաժեշտությունը պայմանավորված է իրավական հիմքի բացակայության պատճառով որոշ միջոցառումների կատարման անհնարինությամբ, քանի որ դրանք լրացուցիչ պարտավորություններ են սահմանում տնտեսվարողների համար, ինչը հնարավոր է սահմանել միայն օրենքով, ինչպես նաև անհատական տվյալների բազայի ստեղծման և դրանց հաղորդման մասին օրենքի դրույթի բացակայությամբ(Հավելված 2–ի 1-ին կետի 3)-րդ, 12-րդ կետի 1)-ին և 2)-րդ, 15-րդ կետի 1)-ին ենթակետեր), լաբորատոր ոլորտում արտակարգ իրավիճակների դիմակայման հարցերի առնչությամբ՝ միջազգային մոտեցումներին համապատասխան ՀՀ օրենսդրության  կանոնակարգմամբ (Հավելված 2–ի 9-րդ կետի 1)-ին ենթակետ) և ՀՀ կառավարության 2014  թվականի   սեպտեմբերի  4-ի N  952-Ն որոշման պահանջներով (Հավելված 2–ի 15-րդ կետի 3)-րդ ենթակետ):
2. Ընթացիկ իրավիճակը և խնդիրները



1) Լաբորատոր որակի կառավարման դրույթները, այդ թվում՝ լաբորատոր անձնակազմի որակավորման ստուգման պահանջները, ՀՀ օրենսդրությամբ ամրագրված չեն: Դրանք սահմանելու համար բացակայում է օրենքի հիմքը, ինչը հնարավոր չի եղել կարճ ժամանակամիջոցում ապահովել: Այս առումով, ներկայում լրամշակվում է «Հանրային առողջության մասին» Հայաստանի Հանրապետության օրենքի նախագիծը, որում կամրագրվեն լաբորատոր որակի կառավարման պահանջները, ինչպես նաև լաբորատոր անձնակազմի որակավորման ստուգման պահանջները՝ հետագայում ենթաօրենսդրական ակտով անհրաժեշտ այլ պահանջներ և դրանցից բխող գործընթացներ սահմանելու համար: Դրանց ամրագրումը պետք է իրականացվի օրենքով՝ որպես տնտեսվարողի վրա լրացուցիչ պարտավորություն սահմանող դրույթներ (Հավելված 2–ի 1-ին կետի 3)-րդ` «Վերանայել լաբորատորիաների  լիցենզավորման պահանջները (ներառյալ՝ լաբորատոր անձնակազմի որակավորման ստուգման պահանջի սահմանումը» և 15-րդ կետի 1)-ին` «Նորմատիվ-իրավական ակտով սահմանել որակի կառավարման համակարգի ներդրման պարտադիր պահանջ» ենթակետեր):  


2) «Իրական ժամանակում» էլեկտրոնային համաճարակաբանական հսկողության ինտեգրացված համակարգի` ներառյալ լաբորատոր բաղադրիչը և թանգարան-լաբորատորիայում պահպանվող հատուկ վտանգավոր ախտածինների էլեկտրոնային հսկողության համակարգի և շտամների հաշվառման համակարգչային բազայի ձևավորումը, նախանշում է անհատական տվյալների հավաքում և բազայի ձևավորում, որը պետք է ամրագրված լինի օրենքով: Այս առումով ՀՀ ԱՆ-ն «Բնակչության բժշկական օգնության և սպասարկման մասին» ՀՀ օրենքում մշակվել է համապատասխան լրացում՝ կապած էլեկտրոնային բազաների ստեղծման հետ և ներկայացրել է քննարկման՝ ելնելով ՀՀ կառավարության հավանությանն արժանացած և ՀՀ ազգային ժողովի քննարկմանը ներկայացված  «Անձնական տվյալների մասին» ՀՀ նոր օրենքի պահանջներից (Հավելված 2–ի 12-րդ կետի 1)-ին՝ «Ներդնել «իրական ժամանակում» էլեկտրոնային համաճարակաբանական հսկողության ինտեգրացված համակարգ` ներառյալ լաբորատոր բաղադրիչը» և 2)-րդ՝ «Ձևավորել թանգարան-լաբորատորիայում պահպանվող հատուկ վտանգավոր ախտածինների էլեկտրոնային հսկողության համակարգ և շտամների հաշվառման համակարգչային բազա» ենթակետեր):


3) ՀՀ կառավարության 2014  թվականի   սեպտեմբերի  4-ի N  952-Ն որոշումով հաստատվել են Հայաստանի   Հանրապետության  առողջապահության  բնագավառի բժշկական, ստոմատոլոգիական, դեղագիտական, հանրային առողջա​պահական մասնագիտությունների և նեղ մասնագիտությունների ցանկերը, նույն որոշման 2-րդ կետով ՀՀ առողջապահության նախարարին հանձնարարվել է մինչև 
2016 թվականի սեպտեմբերի 15-ը մշակել և հաստատել առողջապահության բնագավառի բժշկական, ստոմատոլոգիական, դեղագիտական և հանրային առողջապահական մասնա​գի​տությունների և նեղ մասնագիտությունների գծով մասնագետի որակավորման բնութագրերը: Բացի այդ ընդունվել և ՀՀ արդարադատության նախարարությունում պետական գրանցում է ստացել ՀՀ առողջապահության  նախարարի 2014 թվականի հունիսի 12-ի թիվ 35-Ն և ՀՀ գյուղատնտեսության նախարարի 2014 թվականի հունիսի 18-ի թիվ 147-Ն «Լաբորատոր համակարգում կենսաանվտանգությանը, կենսաապահովությանը և որակին առնչվող գործընթացների և ընթացակարգերի մեջ ներգրավված անձնակազմին, այդ թվում՝ պատասխանատուներին ներկայացվող պահանջները և պարտավորությունների շրջանակը հաստատելու մասին» համատեղ հրամանը:  Հաստատվել են լաբորատոր որակի և  կենսաանվտանգության և   կենսաապահովության հարցերով պատասխանատուների (մենեջերների) պաշտոնները: Հաջորդիվ  կմշակվեն լաբորատոր որակի և  կենսաանվտանգության և   կենսաապահովության հարցերով մենեջերների պաշտոնի անձնագրերը (Հավելված 2–ի 15-րդ կետի 3)-րդ՝ «Վերանայել մասնագիտություների ցանկն` հաջորդիվ սահմանելով լաբորատոր որակի պատասխանատուի և  կենսաանվտանգության և   կենսաապահովության հարցերով պատասխանատուի պաշտոնները և նրանց գործառույթները» ենթակետ):


4) Լաբորատոր գործունեության անխափանության ապահովման դրույթները և միջոցառումները արտակարգ իրավիճակների պատրաստվածության ազգային  ծրագրում ներառելն իրականացվել է առանձին ազգային ծրագրով, որն իր ընդգրկմամբ չի համապատասխանում ազգային ծրագրի պահանջներին: Այս ծրագրի միջոցառումները կարելի է հաստատել այլ իրավական ակտով, որը կներառվի 2015-2020 թվականների համար մշակվող «Լաբորատոր համակարգի զարգացման մասին» ՀՀ կառավարության որոշման նախագծում (Հավելված 2–ի 9-րդ կետի 1)-ին՝ «Արտակարգ իրավիճակների պատրաստվածության ազգային  ծրագրում ներառել լաբորատոր գործունեության անխափանության ապահովման դրույթներ և միջոցառումներ» ենթակետ):
3. Տվյալ բնագավառում իրականացվող քաղաքականությունը


Հայաստանի Հանրապետությունում վարակիչ հիվանդությունների դեմ պայքարի և կանխարգելման գործընթացն իրականացվում է համաձայն Հայաստանի Հանրապետության կառավարության 2009 թվականի հոկտեմբերի 22-ի նիստի  «Միջազգային առողջապահական (բժշկասանիտարական) կանոնների ներդրման ռազմավարությանը և միջազգային առողջապահական (բժշկասանիտարական) կանոնների ներդրման միջոցառումների ծրագրին հավանություն տալու մասին»  N 44 արձանագրության 2-րդ կետով հավանության արժանացած արձանագրային որոշման հավելված 2-ով հաստատված Հայաստանի Հանրապետությունում միջազգային առողջապահական (բժշկասանիտարական) կանոնների ներդրման միջոցառումների ծրագրի «Ռազմավարական ուղղություն 2-րդ» բաժնի, ռազմավարություն 2-ի 1-ին կետի, ինչպես նաև Հայաստանի Հանրապետության կառավարության 2012 թվականի օգոստոսի 9-ի N  1055-Ն որոշման Հավելված 1-ի, 44-րդ կետի և  Հայաստանի Հանրապետության կառավարության 2013 թվականի մայիսի 23-ի նիստի N 20 արձա​նագրային որոշման պահանջների: 


ՀՀ կառավարությունը որդեգրել է Համընդհանուր լաբորատոր ցանցի ստեղծման քաղաքականություն և, այդ համատեքստում, ինչպես նաև հաշվի առնելով միջազգային ժամանակակից մոտեցումները և ՀՀ օրենքի հիմքի ապահովման  անհրաժեշտությունը, հարկ է իրականացնել Հայաստանի Հանրապետության կառավարության 2013 թվականի մայիսի 23-ի նիստի N 20 արձա​նագրային որոշման փոփոխութ​յուններ:

4. Կարգավորման նպատակը և բնույթը


Նախագծի նպատակը Հայաստանի Հանրապետության կառավարության 2013 թվականի մայիսի 23-ի նիստի N 20 արձա​նագրային որոշման պահանջների կատարման համար օրենքի հիմքի ապահովման նպատակով փոփոխությունների առաջադրումն է: Այս տեսակետից առաջարկվում է արձանագրային որոշման N 1 հավելվածի 26-րդ կետի 1)-ին ենթակետի գ պարբերությունը, 27-րդ կետի 4)-րդ ենթակետի ա պարբերությունը և 7)-րդ ենթակետը, 29-րդ կետի 1)-ին ա և գ  պարբերություններն, ինչպես նաև N 2-րդ հավելվածի 1-ին կետի 3-րդ ենթակետը, 9-րդ կետի 1-ին ենթակետը, 12-րդ կետը, 15-րդ կետի 1-ին և 3-րդ  ենթակետերն  ուժը կորցրած ճանաչել:
5. Նախագծի մշակման գործընթացում ներգրավված ինստիտուտները և անձիք


Սույն նախագծի մշակմանը մասնակցել են Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի մասնագետները:

6. Իրավական ակտի կիրառման դեպքում ակնկալվող արդյունքը


Իրավական ակտի նախագծի ընդունման դեպքում հնարավորություն կստեղծվի օրենքի հիմքեր ապահովելու միջոցառումների իրականացման համար և, միջազգային ժամանակակից մոտեցումներին համապատասխան այդ միջոցառումները ներառելու 2015-2020 թվականների համար մշակվող «Լաբորատոր համակարգի զարգացման մասին» ՀՀ կառավարության որոշման նախագծում:  
ՏԵՂԵԿԱՆՔ
նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2013 թվականի մայիսի 23-ի նիստի N 20 արձա​նագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

ՏԵՂԵԿԱՆՔ
իրավական ակտի նախագծմանը և քննարկմանը հասարակության մասնակցության մասին 

«Հայաստանի Հանրապետության կառավարության 2013 թվականի մայիսի 23-ի նիստի N 20 արձա​նագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի  վերաբերյալ հասարակությունը իրազեկվել է Հայաստանի Հանրապետության առողջապահության նախարարության պաշտոնական կայք էջում նախագիծը տեղադրելու միջոցով (moh.am` օրենսդրություն- նախագծեր բաժնում): 
Տ Ե Ղ Ե Կ Ա Ն Ք
իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2013 թվականի մայիսի 23-ի նիստի N 20 արձա​նագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի  ընդունման կապակցությամբ  Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	2014 +1 
	2014 +2 

	
	Ըստ 2014թ. տարվա պետական բյուջեի  


	Փոխությունը 2014թ. տարվա պետական բյուջեի  համեմատ
	Փոփոխությունն ընթացիկ տարվա համեմատ (2015) 
	Փոփոխությունն ընթացիկ տարվա համեմատ (2016) 

	1 
	2 
	3 
	4 
	5 

	1.Եկամուտներ
	0
	0
	0
	0

	1.1. պետական բյուջեի եկամուտներ 
	0
	0
	0
	0

	1.2. ՏԻՄ եկամուտներ 
	0
	0
	0
	0

	2. Ծախսեր
	0
	0
	0
	0

	2.1. պետական բյուջեի ծախսեր
	0
	0
	0
	0

	 2.2. ՏԻՄ բյուջեի ծախսեր 
	0
	0
	0
	0

	3. Ֆիսկալ ազդեցության գնահատական
	0
	0
	0
	0

	3.1. պետական բյուջե 
	0
	0
	0
	0

	3.3. ՏԻՄ բյուջե 
	0
	0
	0
	0

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	 -

	4.1. Եկամուտների գնահատում
	

	
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	 -


ՀՀ ԱՌՈՂՋԱՊԱՀՈՒԹՅԱՆ 
ՆԱԽԱՐԱՐ`

                                
      ԱՐՄԵՆ ՄՈՒՐԱԴՅԱՆ






